
Аnnotatsiya:Mazkur maqolada boshlangʼich sinf oʼquvchilarida estetik his-

tuygʼularni shakllantirish tizimida boshlangʼich taʼlimdagi texnologiya darslari 

imkoniyatlarini yoritish hamda bu borada samaradorlikka erishish yoʼllari tasiya 

etilgan va ularning mohiyati bayon qilingan. 

 

Boshlangʼich taʼlim har tomonlama yetuk barkamol shaxsni kamol topishida 

rivojlantiruvchi axamiyatga egadir. Taʼlim jarayonini taʼlim mazmunining insoniy va 

insonparvarlik gʼoyalari asosida tashkil etilishi shaxsga yoʼnalgan taʼlim mohiyatini 

yanada boyitadi. Zero,bu xususiyatlar oʼz navbatida boshlangʼich sinflarda olib 

boriladigan texnologiya taʼlimi jarayoniga ham taalluqli hisoblanadi.  

Texnologiya taʼlimi darslarida oʼquvchilarga ijtimoiy foydali mehnat haqida 

bilim, dastlabki koʼnikmalar berish barobarida tarbiyaviy vazifalar ham amalga 

oshiriladi. 

Ushbu tadqiqot ishimizda boshlangʼich snf oʼquvchilarida estetik his 

tuygʼularni shakllantirish tizimida boshlangʼich taʼlim texnologiya darslari 

imkoniyatlarini yoritish hamda bu borada samaradorlikka erishish yoʼllarini tasiya 

etishdan iborat. 

Estetik his-tuygʼu shaxsning voqelikka,tabiat va jamiyat hayotidagi 

ishtiroki,faoliyati jarayonida uning bilimi,ehtiyoji kabilardan kelib chiquvchi 

munosabati deb qarash mumkin. Shaxs kamolatida estetik,xususan, estetik his-

tuygʼu tarbiyasi alohida ahamiyatga ega, chunki shaxs olam goʼzalliklarini 

anglamasdan, u haqida chuqur mulohaza,fikr yuritmasdan faoliyatga goʼzallik 

baxsh eta olmaydi. 

Boshlangʼich sinf texnologiya taʼlimi jarayonida oʼquvchilarda katta avlodning 

texnologiya tajribalarini yosh avlodga oʼrgatishda estetik yondashuv ularda 

texnologiya,kasblar haqida tushuncha,bilim,koʼnikmalarga ega boʼlish bilan birga 

shaxsiy faoliyatda ijodiy yondashish,faoliyatning ijtimoiy mohiyatini istiqlol gʼoyalari 

asosida tushunish,mehnat natijalari va mehnat ahlini qadrlash,yaratuvchanlik kabi 

sifatlarga ega boʼlish bilan birga oʼzini ham har tomonlama rivojlantirib boradi. 

Boshlangʼich taʼlim jarayonida oʼquvchilarda estetik his-tuygʼularni shakllantirish 

murakkab jarayon boʼlib,estetik ehtiyoj,estetik qiziqishni yuzaga keltirishga eʼtibor 

qaratilishi lozim boʼladi. Oʼz navbatida estetik munosabat texnologiya darslarida 

oʼquvchilarning ijodiy fikrlash,faollik koʼrsatishiga olib keladi. Estetik munosabatlar 



 
 
 

obʼekt,subʼekt munosabatlarini oʼz ichiga oladi. Аar subʼekt estetik munosabatlarga 

kirishmasa obʼekt qancha goʼzal boʼlmasin unda estetik his-tuygʼu boʼlmaydi. 

Demak, texnologiya taʼlimi jarayonida estetik munosabat alohida ahamiyatlidir. 

Estetik his-tuygʼular shakllanish jarayoni uning kayfiyatiga,borliqni qanday 

anglashiga,fikrlash layoqati va qobiliyatiga, taʼlim tarbiya asosida olgan 

bilimi,dunyoqarashlari kabilarga taʼsir koʼrsatadi. Texnologiya taʼlimi jarayonida 

oʼquvchilarda bilim koʼnikmalar estetik his-tuygʼular asosida boʼlishi oʼquvchida oʼz 

texnologiya faoliyatini toʼgʼri anglash,texnologiya layoqat va qobiliyatlarini oʼsishi 

imkoniyatlari koʼpayadi va iqtidorli oʼquvchilar soni ortadi. 

Taʼlim faoliyati inson ruhiyati qonuniyatlari va uning ijtimoiy rivojida koʼrinadi. 

Taʼlim alohida tashkil topgan faoliyat sifatida biologik,psixologik,ijtimoiy 

qonuniyatlar asosida shakllangan inson rivojinitezlashtiradi. Oʼquvchi taʼlim 

jarayonida atrof borliqni chuqurroq his qiladi,anglaydi. Ushbu xususiyatlar 

texnologiya taʼlimiga ham taalluqlidir. Har qanday bilim bilish jarayonini yuzaga 

keltiradi. 

Bilish esa hissiy bilishdan boshlanadi. Zero,texnologiya taʼlimi mazmunini, 

yaʼni oʼquv materiallarini toʼliq yetkazilishida dastlabki hissiy munosabatlar estetik 

asosda boʼlishi oʼquvchilar bilish faoliyatini faollashtiradi. Xulosa sifatida 

taʼlim,texnologiya taʼlimi samaradorligi oʼquvchilarda goʼzallikni his qilishni 

shakllantirish orqali amalga oshirilishi maqsadga muvofiq. Oʼquvchilarda estetik 

his tuygʼularni shakllantirishda boshlangʼich taʼlim texnologiya darslari 

imkoniyatlarini orttirish oʼqituvchi mahoratiga koʼp jihattan bogʼliq,shuning uchun 

quydagi tavsiyalarni berish oʼrinlidir: 

1. Har bir oʼqituvchi estetik bilimlardan xabardor boʼlishi va darslar 

jarayonida estetik his-tuygʼularni oʼquvchilar ongiga singdirish maqsadini qoʼya 

bilishi; 

2. Dars jarayonida oʼquvchilarning estetik his-tuygʼularini uygʼotuvchi 

sharoitni pedagogik jihatdan tashkil eta olishi; 

3. Texnologiya darslaridagi texnologiya qurollari va vositalari hamda 

materiallar bilan ishlashda, oʼz oʼziga xizmatni yoʼlga qoʼyishda qoʼyiladigan 

gigienik talablar ham oʼquvchilarda nafosatlilikni shakllanishiga yoʼnaltirilishi; 

4. Oʼqitishning texnik hamda tabiiy,tasviriy namoyishlari,oʼquv ustaxonasi 

jihozlanishi, u yerda oʼtkaziladigan amaliy mashgʼulotlar goʼzallikni his ettiruvchi 

boʼlishi; 

5. Texnologiya darslari taʼlim tamoyillari asosida tashkil etilishi va olib 

borilishi; 

6. Mashgʼulotlarda taʼlimning zamonaviy metodlaridan samarali 

foydalanishi; 

7. Oʼqitishning koʼrgazmali metodlarini oʼrinli qoʼllash kabilar. 

Yangi Oʼzbekistonni yanada har tomonlama taraqqiy etish vazifalarini 

roʼyobga chiqarish yosh avlodning zamonaviy taʼlim asosida 



 
 
 

bilim,koʼnikma,malakalar bilan qurollanishiga,xususan texnologiya taʼlimini ham 

zamonaviy asosda tashkil etilishiga hamda ular estetik faoliyatlarini 

shakllantirilishiga har jihattan bogʼliqdir.  

